
Saman for eit 
inkluderande og varmt samfunn
Kviteseid KrF



Joachim Wikse Bentsen
3. kandidat
35 år, gift med Iren,  
pappa til tre barn.

Vi har flytta heim til Kviteseid, 
er nå lærar ved Kvitsund 
Gymnas. Godt å komme 
tilbake. Eg er opptatt av møta 
mellom menneske, og kulturen 
me saman skapar. Alle har godt 
å bli møtt med gode auge, 
trivselen i bygda kan målast 
i alle møta som skjer i løpet 
av ein dag. Ungane på skule/
barnehage, på Kiwi eller på 
jobb. Desse møteplassana er 
det viktige å ta vare på, me kan 
ikkje ta alt det gode vi opplever 
i Kviteseid for gitt.

Tarjei Draugedal
1. kandidat
59 år, gift med Ruth, far til 3. 
Jobbar i Skorve Entreprenør AS.

Vore 16 år i kommunestyret, 
varaordførar i ein periode.

Noko av det viktigaste i ein 
kommune er at folk blir sett,  
og tatt på alvor. 

Vi må vera rause og venlege 
mot kvarandre. Dette må også 
barna få høyre i barnehagen/
skulen. Trivast barna, så trivast 
også foreldra. 

Næringspolitikk er også eit 
viktig område. Næringshagen 
i Kviteseid er eit døme kor
leis langvarig arbeid vart til 
ein levande og dynamisk 
næringshage med mange 
arbeidsplassar.

Liv-Åse Gamst
2. kandidat
50 år, gift med Edgar,  
mor til 7.

Jeg er lærer, jobber v/voksen
opplæringa i Seljord, og vi er 
fosterheim. Styremedlem i KrF 
Kviteseid.

Kviteseid skal være en god 
kommune å bo uansett alder. 
Barnehager/skoler skal ha godt 
personale og gode lokaler, 
fritidstilbudet skal være variert, 
og frivilligheten heies på. 
Ungdommene må ha flere 
møteplasser. Det må være 
flere muligheter for å finne et 
sted å bo i kommunen og det 
skal være trygt å bli eldre. KrF 
er sentrumspartiet som hever 
stemmen når viktige verdier 
trues, det vil jeg være med på!

Møt våre 
toppkandidater

• Nok korttids og langtidsplassar på KOS for å 
sikre ein trygg alderdom. Bruke alle plassane 
om nødvendig

• Styrkje det kommunale legekontoret og  
sikre god legedekning

• Oppmuntre til ein gjestfri dag

• Nei til privatisering av kommunale vegar

• Nullvisjon mot mobbing i barnehage, skule  
og arbeidsliv

• Gratis skulemjølk og varme måltid på skulen 

• Møteplassar for ungdom utenom skuletid

• Nytt Kviteseidkryss

• Fullføre Gs veg til Kvitsund

• Tilskot til nydyrking frå næringsfondet

• Vidareutvikle frivillighetssentralen

• Tilrettelegge for nye tomter og arbeide  
for auke tilbodet av utleige bustader

• Skaterampe i Kviteseid sentrum

Kviteseid KrF 
vil gå inn for:

Les heile vårt program på  
krf.no/lokallag/kviteseid-krf/kviteseid-krf-kommuneprogram-2023-27



til å stemme KrF

1. Verdiar som varer 
KrF vil ta vare på verdiane Noreg er bygd på, for vi 
kan ikkje ta dei for gitt. Kjenner vi røtene våre, er 
vi òg tryggare i møte med nye menneske og 
kulturar. Menneskeverdet, nestekjærleiken og 
forvaltaransvaret er verdiar å bygge framtida på. 

2. Tid og valfridom for familien
KrF vil vidareføre kontantstøtta fram til barnet er 
2 år. Vi vil halde fram med å auke barnetrygda 
opp til 2000 kr i månaden for barn mellom 0 og 6 
år, og til 1500 kr i månaden for dei mellom 6 og 
18 år. 

3. Eit aldersvenleg samfunn
Det skal vera trygt og godt å bli gamal i Noreg. 
Derfor vil KrF ha ei eige pårørandestøtte. Fleire 
sjukeheimsplassar må byggast og heimetenestene 
styrkast. 

4. Trygg omsorg når du treng det
Noreg skal ha eit godt helsevesen som kan gi rett 
hjelp til rett tid. I dag må helsepersonell springe 
frå oppgåve til oppgåve. KrF vil arbeide for auka 
rekruttering og betre arbeidskvardag for helse
personell. 

5. Levande lokalsamfunn med gode arbeidsplassar
KrF vil legge til rette for lokalt forankra verks
emder som gir trygge arbeidsplassar og er med 
på å bygge gode lokalsamfunn over heile landet. 
Vi ønskjer eit livskraftig landbruk som gir auka 
matproduksjon, betre inntektsutvikling for 
bøndene og styrka jordvern. 

6. God overgang frå barnehage til skule
Ein god start på skulegangen legg grunnlaget for 
mange viktige barneår. KrF vil ha fleire trygge 
vaksne i skulen og barnehagen. Vi vil skifte ut 
dagens førsteklasse med ei førskuleklasse der leik, 
tryggleik og relasjonar har ein sentral plass. 

7. Meiningsfull og trygg oppvekst
KrF vil innføre eit nasjonalt fritidskort som gjer det 
mogleg for alle barn og unge å delta i sosiale 
fellesskap. Stadig fleire unge slik med psykiske 
helseutfordringar. KrF meiner det er viktig med 
aldersgrense for sosiale media, og at selskapa må 
stå ansvarlege for at ho blir halden. Skulen skal 
vera mobilfri. 

8. Menneskeverd i alle fasar av livet
Vi vil kjempe for menneskeverdet i alle fasar av 
livet. Ingen skal sorterast vekk! KrF vil ha betre 
støtte for dei som får barn som treng ekstra 
omsorg. Vi seier tydeleg nei til å svekke retts
vernet for ufødt liv og til aktiv dødshjelp.

9. På lag med dei som treng det mest
Vi vil støtte ideelle og frivillige aktørar innan 
mellom anna rusomsorg og tiltak for barn og 
unge. Dei gjer eit viktig arbeid for å førebygge 
problem og hjelpe menneske i ein sårbar 
situasjon. 

10. Nestekjærleiken veit ikkje av grenser 
KrF vil halde bistand og utviklingshjelp oppe på eit 
høgt nivå. Vi vil ta vare på jorda for dei som kjem 
etter oss. Klimakrisa er først og fremt ei kriste for 
dei fattige i verda. Vi i Noreg må gjera vårt for å 
stanse klimaendringane gjennom å kutte i våre 
eigne utslepp og bidra aktivt internasjonalt. 

10 gode grunnar


